
ВЛАДА НА РЕПУБЛИКА МАКЕДОНИЈА 

1541. 
Врз основа на член 142 – a став (2) од Законот за жи-

вотна средина (“Службен весник на РМ” бр. 53/2005, 
81/2005 и 24/2007), Владата на Република Македонија, 
на седницата одржана на 18.09.2007 година, донесе 

 
У Р Е Д Б А 

ЗА ВИСИНАТА НА НАДОМЕСТОКОТ КОЈ ГО 
ПЛАЌААТ ОПЕРАТОРИТЕ НА ИНСТАЛАЦИИТЕ 
КОИ ВРШАТ АКТИВНОСТИ ЗА КОИ СЕ ИЗДАВА 
ДОЗВОЛА ЗА УСОГЛАСУВАЊЕ СО ОПЕРАТИВЕН  

ПЛАН  
Член 1 
Предмет  

(1) Со оваа уредба се пропишува висината на надо-
местокот кој го плаќаат операторитe на инсталациите 
кои вршат активности за кои се издава дозвола за усо-
гласување со оперативен план (во натамошниот текст:  
дозвола за усогласување). 

(2) Одредбите од оваа уредба се однесуваат на опе-
раторите на инсталациите кои вршат активности од 
Прилог 1 и 2 од Уредбата за определување на актив-
ностите на инсталациите за кои се издава интегрирана 
еколошка дозвола, односно дозвола за усогласување со 
оперативен план и временскиот распоред за поднесу-
вање на барање за дозвола за усогласување со операти-
вен план, а за кои се издава дозвола за усогласување со 
оперативен план (“Службен весник на РМ” бр.89/05). 

 
Член 2 

Надоместок при поднесување на барањето за 
добивање на Дозвола за усогласување  

(1) Надоместокот за поднесување на барање за доз-
вола за усогласување се пресметува на следниот начин:  
Надоместок = Површина (ha)* висина на надоместокот 
(даден во колона А од прилог 1 и 2 од оваа уредба) + 

збир од главни емисиони точки * висина на надоместок 
во колона Б (даден во прилог 1 и 2 од оваа уредба).  

(2) Висината на надоместокот од став (1) од овој чл-
ен за поднесување на барање за добивање на А – интег-
рирана еколошка дозвола за усогласување се определу-
ва согласно Прилог 1 кој е составен дел на оваа уредба. 

(3) Висината на надоместокот од став (1) од овој 
член за поднесување на барање за добивање на Б интег-
рирана еколошка дозвола за усогласување се определува 
согласно Прилог 2 кој е составен дел на оваа уредба. 

 
Член 3 

Надоместок за поднесување на барањето за измена 
на дозволата за усогласување со оперативен план  

(1) Операторот на инсталацијата плаќа надоместок 
при поднесување на барањето за измена на дозволата 
за усогласување согласно член 142 – a став (1)  од Зако-
нот за животна средина.  

(2) Висината на надоместок од став (1) од овој член 
изнесува 30% од висината на годишниот надоместок за 
поседување на Дозвола за усогласување пресметан сог-
ласно член 4 од оваа уредба.  

Член 4 
Годишен надоместок за поседување на дозвола  

за усогласување со оперативен план   
(1) Надоместокот за поседување на дозвола за усо-

гласување се пресметува на следниот начин: 

N – надоместок (во денари) 
Р(ha) - површина на инсталацијата во хектари 
А – надоместок по хектар површина 
ЕТ – главни емисиони точки во сите медиуми на 

животна средина 
B – надоместок по емисиона точка  
Ci – надоместок за секој пооделен вид емисија 
D – надоместок за големина при гранични вреднос-

ти на емисии. 
(2) Висината на надоместокот од став (1) од овој 

член за поседување на А - дозвола за усогласување се 
определува согласно Прилог 3 кој е составен дел на 
оваа уредба. 

(3) Висината на надоместокот од став (1) од овој член за 
поседување на Б - дозвола за усогласување се определува 
согласно Прилог 4 кој е составен дел на оваа уредба. 

(4) Надоместокот (D) за големина при гранични 
вредности на емисии се пресметува во зависност од про-
центот на надминување или намалување на било кој вид 
на eмисија над или под пропишаните гранични вред-
ности на емисии дадени во дозволата за усогласување. 

(5) Начинот за пресметување на надоместокот од 
став (4) од овој член е даден во Прилог 3 табела 2 за 
поседување на А дозвола за усогласување односно 
Прилог 4  табела 2 за поседување на Б –дозвола за усо-
гласување од оваа уредба. 

 
Член 5 

Надоместок којшто се плаќа при затворање  
на инсталацијата  

Надоместокот кој што се плаќа при затворање на 
инсталацијата изнесува 50% од висината на годишниот 
надоместокот за поседување на Дозвола за усогласува-
ње пресметан согласно член 4 од оваа уредба. 

 
Член 6 

Годишен надоместок за редовен надзор  
Висината на надоместокот за извршен редовен над-

зор изнесува 10% од висината на годишниот надомес-
токот за поседување на Дозвола за усогласување прес-
метан согласно член 4 од оваа уредба. 

 
Член 7 

Намалување на висината на надоместоците  
Во случај кога операторот на инсталацијата вовел 

ISO  14001 систем за управување со животната средина 
или шеми за управување со животната средина и за ре-
визија согласно член 31 од Законот за животна среди-
на, висината на годишниот надоместок за поседување 
на Дозвола за усогласување пресметан согласно член 4 
од оваа уредба се намалува за 20%.  

Член 8 
Влегување во сила  

Оваа уредба влегува во сила осмиот ден од денот на 
објавувањето во “Службен весник на Република Маке-
донија”. 
 
          Бр. 19-5630/1             Заменик на претседателот 
18 септември 2007 година     на Владата на Република 
              Скопје                     Македонија, 
                                       м-р Зоран Ставрески, с.р. 

1542. 
Врз основа на член 129 став (2) од Законот за жи-

вотна средина (“Службен весник на РМ” бр. 53/2005, 
81/2005 и 24/2007), Владата на Република Македонија, 
на седницата одржана  на 18.09.2007 година, донесе 

 
У Р Е Д Б А 

ЗА ВИСИНАТА НА НАДОМЕСТОКОТ КОЈ ТРЕ-
БА ДА ГО ПЛАЌААТ ОПЕРАТОРИТЕ НА ИНС-
ТАЛАЦИИТЕ КОИ ВРШАТ АКТИВНОСТИ ЗА 
Б – ИНТЕГРИРАНА ЕКОЛОШКА ДОЗВОЛА 
 

Член 1 
Предмет 

 
(1) Со оваа уредба се пропишува висината на надо-

местокот кој го плаќаат операторите на инсталациите 
кои вршат активности за кои се издава Б – интегрирана 
еколошка дозвола. 

(2) Одредбите од оваа уредба се однесуваат на опе-
раторот на инсталацијата која врши активности од 
Прилог 2 од Уредбата за определување на активнос-
тите на инсталациите за кои се издава интегрирана еко-
лошка дозвола, односно дозвола за усогласување со 
оперативен план и временскиот распоред за поднесу-
вање на барање за дозвола за усогласување со операти-
вен план, а за кои се издава Б интегрирана еколошка 
дозвола (“Службен весник на РМ” бр.89/05). 

 
Член 2 

Надоместок при поднесување на барањето за 
добивање на Б интегрирана еколошка дозвола 
 
(1) Надоместокот за поднесување на барање за до-

бивање на Б – интегрирана еколошка дозвола се прес-
метува на следниот начин: 

 
Надоместок = Површина (ha)* висина на надоместокот 
(даден во колона А од прилог 1 од оваа уредба) + Број 
на емисиони точки * висина на надоместок во колона Б 

(даден во прилог 1 од оваа уредба). 
 
(2) Висината на надоместокот од став (1) од овој 

член за поднесување на барање за добивање на Б – ин-
тегрирана еколошка дозвола се определува согласно 
Прилог 1 кој е составен дел на оваа уредба. 

 
Член 3 

Надоместок за поднесување на барањето за измена 
на Б – интегрирана еколошка дозвола 

 
(1) Операторот на инсталацијата плаќа надоместок 

при поднесување на барањето за измена на Б – интег-
рирана еколошка дозвола согласно член 129 став (1) од 
Законот за животна средина. 

(2) Висината на надоместок од став (1) од овој член 
изнесува 30% од висината на годишниот надоместок за 
поседување на Б – интегрирана еколошка дозвола прес-
метан согласно член 5 од оваа уредба. 

 
Член 4 

Надоместок за поднесување на барањето за пренос 
на Б – интегрирана еколошка дозвола 

 
(1) Операторот на инсталацијата плаќа надоместок 

при поднесување на барањето за пренос на Б -  интег-
рирана еколошка дозвола согласно член 129 став (1) од 
Законот за животна средина.  

(2) Висината на надоместок од став (1) од овој член 
изнесува 30% од висината на годишниот надоместок за 
поседување на Б – интегрирана еколошка дозвола прес-
метан согласно член 5 од оваа уредба 

 
Член 5 

Годишен надоместок за поседување на Б – 
интегрирана еколошка дозвола 

 
 (1) Надоместокот за поседување на Б – 

интегрирана еколошка дозвола се пресметува на 
следниот начин: 

 
  

 
 
N – надоместок (во денари) 
Р (ha)- површина на инсталацијата во хектари 
А – надоместок по хектар површина 
ЕТ – главни емисиони точки во сите медиуми на 

животната средина 
B – надоместок по емисиона точка  
Ci – надоместок за секој пооделен вид емисија 
D – надоместок за големина при гранични вреднос-

ти на емисии. 
(2) Висината на надоместокот од став (1) од овој 

член за поседување на Б – интегрирана еколошка доз-
вола се определува согласно Прилог 2 кој е составен 
дел на оваа уредба. 

(3) Надоместокот (D) за големина при гранични 
вредности на емисии се пресметува во зависност од 
процентот на надминување или намалување на било 
кој вид на eмисија над или под пропишаните гранични 
вредности на емисии дадени во Б – интегрираната еко-
лошка дозвола. 

(4)  Начинот за пресметување на надоместокот од 
став (3) од овој член е даден во прилог 2 табела 2 од 
оваа уредба. 

 
Член 6 

Годишен надоместок за редовен надзор 
 
Висината на надоместокот за извршен  редовен 

надзор изнесува 10% од висината на годишниот надо-
месток за поседување на Б – интегрирана еколошка 
дозвола. 

 
Член 7 

Намалување на висината на надоместоците 
 
Во случај кога операторот на инсталацијата вовел 

ISO  14001 систем за управување со животната средина 
или шеми за управување со животната средина и за ре-
визија согласно член 31 од Законот за животна среди-
на, висината на годишниот надоместок за поседување 
на Б – интегрирана еколошка дозвола пресметан сог-
ласно член 5 од оваа уредба се намалува за 15%. 

 
Член 8 

Влегување во сила 
 
Оваа уредба влегува во сила осмиот ден од денот на 

објавувањето во “Службен весник на Република Маке-
донија”. 

 
  Бр. 19-5630/2               Заменик на претседателот 

18 септември 2007 година      на Владата на Република 
               Скопје                   Македонија, 
                                  м-р Зоран Ставрески, с.р. 

1543. 
Врз основа на член 11 став 2 од Законот за заштита и спасување („Службен весник на Република Македонија“ 

бр. 36/04 и 49/04), Владата на Република Македонија, на седницата одржана на 25.09.2007 година, донесе  
О Д Л У К А 

ЗА ПРОЦЕНА НА ЗАГРОЗЕНОСТ ОД ПРИРОДНИ НЕПОГОДИ, ЕПИДЕМИИ,ЕПИЗООТИИ,  
ЕПИТОФИИ И ДРУГИ НЕСРЕЌИ НА ТЕРИТОРИЈАТА НА РЕПУБЛИКАТА  

Член 1 
Со оваа одлука се донесува Процената на загрозеност од природни непогоди, епидемии, епизоотии, епито-

фии и други несреќи на територијата на Републиката, која е дадена во прилог и е составен дел на оваа одлука.  
Член 2 

Оваа одлука влегува во сила наредниот ден од денот на објавувањето во „Службен весник на Република 
Македонија“.   

    Бр.19-4911/1                                     Заменик на претседателот 
25 септември 2007 година                   на Владата на Република 

        Скопје                                                     Македонија,  
                                                  м-р Зоран Ставрески, с.р. 

1544. 

Врз основа на член 29, став 1 и член 30 од Законот 
за користење и располагање со стварите на државните 
органи („Службен весник на Република Македонија“ 
бр. 8/05), Владата на Република Македонија, на седни-
цата одржана на 25.09.2007 година, донесе 

 
О Д Л У К А 

ЗА ПРОДАЖБА НА НЕДВИЖНИ СТВАРИ 
 

Член 1 
Да се изврши продажба на недвижни ствари сопс-

твеност на Република Македонија – корисник Мини-
стерство за финансии, што се наоѓа во Берово, на КП. 
бр. 1222/1, ул. „Кеј ЈНА“, запишана врз основа на пра-
восилно решение на Државниот завод за геодетски ра-
боти – Одделение за премер и катастар Берово Уп.бр. 
07-1204/1 од 15.03.2007 година во Имотен лист за КО 
Берово број 20, ХОТЕЛ со вкупна корисна површина 
од 2.257 м2, означен како: 

- КП. 1222/1 ул. „Кеј ЈНА“, сутерен со вкупна ко-
рисна површина од 744 м2, помошни површини на су-
теренот со вкупна корисна површина од 4 м2; кат 01 со 
вкупна корисна површина од 397 м2 и помошни повр-
шини на кат 01 со вкупна корисна површина од 54 м2; 
кат 02 со вкупна корисна површина од 397 м2 и по-
мошни простории на кат 02 со вкупна корисна површи-
на од 54 м2, приземје со вкупна корисна површина од 
310 м2 и помошна површина на приземје со вкупна ко-
рисна површина од 297 м2. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
Член 2 

Продажбата на објектот од член 1 на оваа одлука да 
се изврши по пат на јавно наддавање со почетна цена 
утврдена во износ од 11.850.000,00 денари, што прет-
ставува намалена вредност за 25% од сметководствена-
та вредност на недвижната ствар која изнесува 
15.800.000,00 денари. 

 
Член 3 

Огласот за јавно наддавање за продажба на недвиж-
ностите да се распише под следните услови: 

- паричен депозит за учество на јавното наддавање 
– 20% од почетната цена на недвижноста или 
2.370.000,00 денари, со уплата на депозитна сметка; 

- рок за плаќање на депозитот – најдоцна 1 (еден) 
ден пред денот на одржување на јавното наддавање; 

- услови што треба да ги исполнат наддавачите за 
учество во јавното наддавање ќе бидат утврдени од 
страна на Комисијата на Министерството за финансии 
за располагање со недвижни и движни ствари сопстве-
ност на Република Македонија – корисник Министерс-
тво за финансии; 

- право на учество на јавното наддавање имаат сите 
деловни способни домашни и странски физички и 
правни лица; 

- рок за склучување на договор за купопродажба – 3 
(три) дена од денот на одржување на јавното наддавање; 

- начин на плаќање на куповната цена – во готово; 
- рок за плаќање на куповната цена – 15 дена од де-

нот на склучување на договорот за купопродажба. 

Член 4 
Оваа одлука влегува во сила наредниот ден од де-

нот на објавувањето во „Службен весник на Република 
Македонија“.  

   Бр. 19-1811/1                Претседател на Владата 
25 септември 2007 година     на Република Македонија, 
             Скопје              м-р Никола Груевски, с.р. 

___________ 
1545. 

Врз основа на член 34 став (1) од Законот за техно-
лошки индустриски развојни зони („Службен весник 
на Република Македонија“ бр. 14/07), Владата на Ре-
публика Македонија, на седницата одржана на 
25.09.2007 година, донесе  

О Д Л У К А 
ЗА ДАВАЊЕ СОГЛАСНОСТ НА ПРАВИЛАТА ЗА 
УСЛОВИТЕ ЗА КОРИСТЕЊЕ НА ТЕХНОЛОШКО 
ИНДУСТРИСКАТА РАЗВОЈНА ЗОНА „СКОПЈЕ“ 

– СКОПЈЕ  
1. Со оваа одлука се дава согласност на Правилата 

за условите за користење на Технолошко индустриска-
та развојна зона „Скопје“ – Скопје бр. УО 48/02 и бр. 
УО 48/3 од 23.04.2007 година, донесени од Дирекција-
та за технолошки индустриски развојни зони. 

2. Оваа одлука влегува во сила наредниот ден од 
денот на објавувањето во „Службен весник на Репуб-
лика Македонија“.  

   Бр. 19-5877/1              Заменик на претседателот 
25 септември 2007 година     на Владата на Република 
            Скопје                         Македонија, 
                        м-р Зоран Ставрески, с.р. 

___________ 
1546. 

Врз основа на член 16 од Законот за игрите на среќа 
и за забавните игри („Службен весник на Република 
Македонија“ бр. 10/97, 54/97, 13/01, 2/02 и 54/07), Вла-
дата на Република Македонија, на седницата одржана 
на 25.09.2007 година, издава  

Л И Ц Е Н Ц А 
ЗА ПОСТОЈАНО ПРИРЕДУВАЊЕ НА ПОСЕБНА 
ИГРА НА СРЕЌА – „ОБЛОЖУВАЊЕ НА СПОРТ-

СКИ НАТПРЕВАРИ“  
1. Лиценцата за постојано приредување на посебна 

игра на среќа „Обложување на спортски натпревари“ 
се издава на Трговското друштво за производство, 
трговија и услуги „Јованас“ ДОО увоз-извоз Охрид, за 
време до 3 (три) години. 

2. Приредувањето на посебната игра на среќа „Об-
ложување на спортски натпревари“ ќе се врши во де-
ловната просторија во комплекс „Летница“ во Охрид. 

3. Корисникот на Лиценцата е должен да плати на-
доместок за лиценцата кој изнесува 100.000 евра, во де-
нарска противвредност по среден курс на Народна бан-
ка на Република Македонија што се применува на де-
нот на уплатата и тоа: 

- 50% од износот, 50.000 евра, во денарска против-
вредност да уплати на денот на доделувањето на Ли-
ценцата; и 

- остатокот од 50% во еднакви годишни рати кои, 
најдоцна до 30 јануари во тековната година за секоја го-
дина додека трае Лиценцата, во денарска противвред-
ност по средниот курс на Народна банка на Република 
Македонија што се применува на денот на уплатата. 

Уплатата на средствата од точка 3, алинеја 1 и 2 се 
вршат во Буџетот на Република Македонија на Трезор-
ска сметка 100000000063095, уплатна сметка број 840-
62207,  приходно конто 718113, програма 00 и банка на 
примачот: Народна банка на Република Македонија. 

Потврдата за уплатениот износ од алинеја 1 на оваа 
точка корисникот на Лиценцата ја доставува до Мини-
стерството за финансии. 

Корисникот на Лиценцата ги доставува до Мини-
стерството за финансии и потврдите за уплатените го-
дишни рати, од алинеја 2 на оваа точка. 

4. Лиценцата корисникот не може да ја пренесе. 
5. Доколку од страна на корисникот на Лиценцата 

не биде платен надоместокот за плаќање на Лиценцата 
од точка 3, алинеја 1 и 2, Лиценцата се одзема. 

6. Корисникот на Лиценцата со право на приредува-
ње на играта на среќа за која е издадена Лиценцата, се 
стекнува по уплатата на првиот дел од надоместокот за 
плаќање на Лиценцата утврден во точка 3, алинеја 1. 

7. Оваа лиценца се објавува во „Службен весник на 
Република Македонија“. 

 
  Бр. 19-5677/1               Претседател на Владата 

25 септември 2007 година     на Република Македонија, 
              Скопје              м-р Никола Груевски, с.р. 

___________ 
1547. 

Врз основа на член 16 од Законот за игрите на среќа 
и за забавните игри („Службен весник на Република 
Македонија“ бр. 10/97, 54/97, 13/01, 2/02 и 54/07), Вла-
дата на Република Македонија, на седницата одржана 
на 25.09.2007 година, издава 

 
Л И Ц Е Н Ц А 

ЗА ПОСТОЈАНО ПРИРЕДУВАЊЕ НА ПОСЕБНА 
ИГРА НА СРЕЌА – „ОБЛОЖУВАЊЕ НА СПОРТ-

СКИ НАТПРЕВАРИ“ 
 
1. Лиценцата за постојано приредување на посебна 

игра на среќа „Обложување на спортски натпревари“ 
се издава на Друштвото за производство, услуги и тр-
говија Вељаноски Славко ЕМИ увоз-извоз ДООЕЛ Ки-
чево, сопственост на хотел „Унион“, за време од 3 
(три) години. 

2. Приредувањето на посебната игра на среќа „Обло-
жување на спортски натпревари“ ќе се врши во деловна-
та просторија што се наоѓа на ул. „Булевар Ослободува-
ње“ бр. 1 во Кичево, сопственост на хотел „Унион“. 

3. Корисникот на Лиценцата е должен да плати на-
доместок за Лиценцата кој изнесува 100.000 евра, во 
денарска противвредност по средниот курс на Народна 
банка на Република Македонија што се применува на 
денот на уплатата и тоа: 

- 50% од износот, 50.000 евра, во денарска против-
вредност да уплати на денот на доделувањето на Ли-
ценцата; и 

- остатокот од 50% во еднакви годишни рати кои, 
најдоцна до 30 јануари во тековната година за секоја го-
дина додека трае Лиценцата, во денарска противвред-
ност по средниот курс на Народна банка на Република 
Македонија што се применува на денот на уплатата. 

Уплатата на средствата од точка 3, алинеја 1 и 2 се 
вршат во Буџетот на Република Македонија на Трезор-
ска сметка 100000000063095, уплатна сметка број 840-
62207,  приходно конто 718113, програма 00 и банка на 
примачот: Народна банка на Република Македонија. 

Потврдата за уплатениот износ од алинеја 1 на оваа 
точка корисникот на Лиценцата ја доставува до Мини-
стерството за финансии. 

Корисникот на Лиценцата ги доставува до Мини-
стерството за финансии и потврдите за уплатените го-
дишни рати, од алинеја 2 на оваа точка. 

4. Лиценцата корисникот не може да ја пренесе. 
5. Доколку од страна на корисникот на Лиценцата 

не биде платен надоместокот за плаќање на Лиценцата 
од точка 3, алинеја 1 и 2, Лиценцата се одзема. 

6. Корисникот на Лиценцата со право на приредува-
ње на играта на среќа за која е издадена Лиценцата, се 
стекнува по уплатата на првиот дел од надоместокот за 
плаќање на Лиценцата утврден во точка 3, алинеја 1. 

7. Оваа лиценца се објавува во „Службен весник на 
Република Македонија“. 

 
  Бр. 19-5774/1               Претседател на Владата 

25 септември 2007 година     на Република Македонија, 
              Скопје              м-р Никола Груевски, с.р. 

МИНИСТЕРСТВО ЗА ЗДРАВСТВО
1550. 

Врз основа на член 26 од Законот за лековите, помошните лековити средства и медицинските помагала 
(„Службен весник на РМ“ бр. 21/98), Министерството за здравство објавува 
 

С П И С О К 
НА ЛЕКОВИ ЗА КОИ Е ДАДЕНО ОДОБРЕНИЕ ЗА СТАВАЊЕ ВО ПРОМЕТ ВО ПЕРИОДОТ ОД 

21.05.2007 ДО 20.07.2007 

1548. 
Врз основа на член 15 став 2 од Законот за извршу-

вање на санкциите („Службен весник на Република 
Македонија“ бр. 2/2006), Владата на Република Маке-
донија, на седницата одржана на 11 септември 2007 го-
дина, донесе 

 
Р Е Ш Е Н И Е 

ЗА РАЗРЕШУВАЊЕ ОД ДОЛЖНОСТА ДИРЕК-
ТОР НА УПРАВАТА ЗА ИЗВРШУВАЊЕ НА 

САНКЦИИТЕ 
 
1. Лидија Гаврилоска се разрешува од должноста 

директор на Управата за извршување на санкциите, ор-
ган во состав на Министерството за правда. 

2. Ова решение влегува во сила со денот на донесу-
вањето, а ќе се објави во „Службен весник на Републи-
ка Македонија“. 

 
   Бр. 33-5679/2               Претседател на Владата 

11 септември 2007 година    на Република Македонија, 
             Скопје              м-р Никола Груевски, с.р. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

1549. 
Врз основа на член 15 став 2 од Законот за извршу-

вање на санкциите („Службен весник на Република 
Македонија“ бр. 2/2006), Владата на Република Маке-
донија, на седницата одржана на 11 септември 2007 го-
дина, донесе 

 
Р Е Ш Е Н И Е 

ЗА ИМЕНУВАЊЕ ДИРЕКТОР НА УПРАВАТА  
ЗА ИЗВРШУВАЊЕ НА САНКЦИИТЕ 

 
1. За директор на Управата за извршување на санк-

циите, орган во состав на Министерството за правда, се 
именува Јордан Михајловски. 

2. Ова решение влегува во сила со денот на донесу-
вањето, а ќе се објави во „Службен весник на Републи-
ка Македонија“. 

 
   Бр. 33-5680/2          Претседател на Владата 

11 септември 2007 година    на Република Македонија, 
              Скопје              м-р Никола Груевски, с.р. 

         Бр. 15/14602/1                                  Министер, 
25 септември 2007 година                         д-р Имер Селмани, с.р. 
              Скопје 

ОДБОР ЗА ДОДЕЛУВАЊЕ НА НАГРАДАТА 
„11 ОКТОМВРИ“ 

1551. 
Врз основа на членовите 1, 4, 12, 16 и 18 од Законот 

за државните награди („Службен весник на Република 
Македонија“ бр. 52/2006 и 54/2007), Одборот за доде-
лување на наградата “11 Октомври“, на седницата одр-
жана на 20 септември 2007 година, донесе 

 
О Д Л У К А 

ЗА ДОДЕЛУВАЊЕ НА НАГРАДАТА “11 ОКТОМВРИ“ 
ВО 2007 ГОДИНА ЗА НАЈВИСОКО ПРИЗНАНИЕ ЗА 
ЖИВОТНО ДЕЛО ВО ОБЛАСТА НА НАУКАТА, 
УМЕТНОСТА, СТОПАНСТВОТО  И  ДРУГИТЕ 
 ДЕЈНОСТИ ОД  ЈАВЕН ИНТЕРЕС  НА  РЕПУБЛИКА  

МАКЕДОНИЈА  
I. За животно дело во областа на науката и образо-

ванието наградата се доделува на: 
- проф. д-р Томислав Тодоровски, македонист од 

Скопје. 
II. Оваа одлука влегува во сила со денот на донесу-

вањето, а ќе се објави во „Службен весник на Републи-
ка Македонија“. 

 
        Бр.07-4087/2                             Претседател 
26 септември 2007 година  на Одборот за доделување 
            Скопје                      на наградата “11 Октомври“, 

                                        академик Таки Фити, с.р. 
___________ 

 
РЕГУЛАТОРНА КОМИСИЈА ЗА ЕНЕРГЕТИКА 

НА РЕПУБЛИКА МАКЕДОНИЈА 
1552. 

Врз основа на член 19, алинеја 6 од Законот за енер-
гетика (“Службен весник на РМ” бр. 63/06 и 36/07), 
член 28 од Законот за акцизите (“Службен весник на 
РМ” бр. 32/01, 50/01, 52/01, 45/02, 98/02, 24/03, 96/04 и 
38/05), член 28 и 29 од Законот за данокот на додадена 
вредност (“Службен весник на РМ“ бр. 44/99, 59/99, 
86/99, 11/00, 8/01, 21/03 и 19/04), Законот за животната 
средина (“Службен весник на РМ“ бр. 53/05), Регулатор-
ната комисија за енергетика на Република Македонија, 
на седницата одржана на 01.10.2007 година, донесе 

 
О Д Л У К А 

ЗА ОПРЕДЕЛУВАЊЕ НАЈВИСОКИ ЦЕНИ НА 
ОДДЕЛНИ НАФТЕНИ ДЕРИВАТИ УТВРДЕНИ 

СОГЛАСНО МЕТОДОЛОГИЈАТА 
 

Член 1 
 Претпријатијата кои произведуваат деривати од 

нафта можат да ги формираат цените на одделни на-
фтени деривати така што највисоките производни цени 
да изнесуваат и тоа:  

а) Моторни бензини              ден/лит 
- МБ-96 (ПРЕМИУМ)                       до 27,389 
- БМБ-91 (БЕЗОЛОВЕН РЕГУЛАР)        до 27,467 
- ЕУРОСУПЕР - 95            до 27,690 
- ЕУРОСУПЕР - 98            до 28,698 
   
б) Дизел гориво               ден/лит 
- Д-Е III                до 31,605    
 
в) Масло за горење                ден/лит                                                                           
- екстра лесно (ЕЛ)            до 31,589 
   
г) Мазут                                           ден/кг 
- М-1 (М)                до 19,835 
- М-2                 до 19,814 

Член 2 
Претпријатијата и другите правни и физички лица, 

што вршат промет на нафтени деривати и увозници (во 
натамошниот текст: претпријатија) ги формираат цени-
те  за одделни нафтени деривати така што: 

A. Највисоките малопродажни цени (1 ГРУПА НА 
ЦЕНИ) да изнесуваат и тоа: 

 
а) Моторни бензини          ден/лит 
- МБ-96 (ПРЕМИУМ)         до 66,50 
- БМБ-91 (БЕЗОЛОВЕН РЕГУЛАР)     до 63,00 
- ЕУРОСУПЕР – 95         до 63,50 
- ЕУРОСУПЕР – 98         до 64,50 
 
б) Дизел гориво           ден/лит 
- Д-Е III             до 56,00 
 
в) Масло за горење           ден/лит                             
- екстра лесно (ЕЛ)         до 45,50 
 
г) Мазут              ден/кг 
- М-1 (М)           до 24,054 
- М-2            до 24,030 
 
Б. Претпријатијата што вршат промет на нафтени 

деривати можат да ги формираат цените  за одделни 
нафтени деривати во однос на највисоките цени од 
точката А на став 1 на овој член (1 ГРУПА НА ЦЕ-
НИ), освен од потточката “г” и тоа: за 0,5 ден/лит 
пониски (2 ГРУПА НА ЦЕНИ), за 1,00 ден/лит пони-
ски (3 ГРУПА НА ЦЕНИ) и за 1,5 ден/лит пониски 
(4 ГРУПА НА ЦЕНИ), согласно следната  табела и 
да изнесуваат: 

 
  НАФТЕН  
ДЕРИВАТ 

(2 ГРУПА 
НА ЦЕНИ) 
ден/лит 

(3 ГРУПА 
НА ЦЕНИ) 
ден/лит 

(4 ГРУПА 
НА ЦЕНИ) 
ден/лит 

МБ-96 (ПРЕМИ-
УМ)       66,00 65,50 65,00 
БМБ-91 (БЕЗО-
ЛОВЕН РЕГУ-
ЛАР) 62,50 62,00 61,50 
ЕУРОСУПЕР - 95 63,00 62,50 62,00 
ЕУРОСУПЕР - 98 64,00 63,50 63,00 
Д-Е III 55,50 55,00 54,50 
 Е Л   - ЕКСТРА 
ЛЕСНО  45,00 44,50 44,00 

 
Претпријатијата што вршат промет на нафтени дери-

вати можат да вршат промет на секој дериват поодделно 
по една од цените утврдени за тој дериват во една од 
групите на цени определени согласно оваа одлука. 

Цените од сите четири ценовни групи формирани 
согласно став 1 на овој член, освен цените за мазутот М-
1 и М-2, важат франко пумпна станица, а цените  на ма-
зутот М-1 и М-2 важат франко производител во земјата. 

Во цените од сите четири ценовни групи формира-
ни согласно став 1 на овој член, освен во цените за ма-
зутот М-1 и М-2, содржани се и трошоците за превоз 
од 0,50 ден/литар. 

Во малопродажните цени формирани согласно  овој 
член содржан е данокот на додадена вредност согласно 
Законот. 

 
Член 3 

Во малопродажните цени утврдени со членот 2  од 
оваа одлука содржан е надоместокот за финансирање 
на активностите во областа на животната средина кои 
согласно Законот за животната средина го плаќаат об-
врзниците утврдени со овој закон и тоа: 

а) Моторни бензини           ден/лит 
- МБ-96 (ПРЕМИУМ)             0,150 
- БМБ-91 (БЕЗОЛОВЕН РЕГУЛАР)         0,080 
- ЕУРОСУПЕР – 95             0,080 
- ЕУРОСУПЕР – 98             0,080 
 
б) Дизел гориво            ден/лит 
- Д-Е III                 0,030 

в) Масло за горење            ден/лит                                                                           
- екстра лесно (ЕЛ)               0,040 
 
г) Мазут                ден/кг 
- М-1 (М)                  0,050 
- М-2                  0,050 

Член 4 
Во малопродажните цени утврдени со членот 2 од 

оваа одлука акцизите кои ги плаќаат обврзниците сог-
ласно Законот изнесуваат и тоа: 

а) Моторни бензини           ден/лит 
- МБ-96 (ПРЕМИУМ)            25,117 
- БМБ-91 (БЕЗОЛОВЕН РЕГУЛАР)             22,143 
- ЕУРОСУПЕР – 95            22,344 
- ЕУРОСУПЕР – 98            22,183 
 
б) Дизел гориво            ден/лит 
- Д-Е III                12,123 
 
в) Масло за горење                ден/лит                                                                           
- екстра лесно (ЕЛ)                   3,230 
 
г) Мазут                     ден/кг 
- М-1 (М)                      0,100 
- М-2                      0,100   

Член 5 
Во малопродажните цени утврдени согласно членот 2 

од оваа одлука, трошоците на прометот на секој поодде-
лен нафтен дериват од секоја ценовна група изнесуваат: 

 

НАФТЕН  
ДЕРИВАТ 

Ед. 
мерка 

(1 ГРУ-
ПА НА 
ЦЕНИ) 

(2 ГРУ-
ПА НА 
ЦЕНИ) 

(3 ГРУ-
ПА НА 
ЦЕНИ)

 
(4 ГРУ-
ПА НА 
ЦЕНИ) 

 
МБ - 96 
(ПРЕМИУМ)   ден/лит 3,200 2,776 2,353 1,929 
БМБ - 91  
(БЕЗОЛОВЕН 
РЕГУЛАР) 

ден/лит 3,200  
2,776 

 
2,353 

 
1,929 

ЕУРОСУПЕР - 
95 ден/лит 3,200  

2,776 
 

2,353 
 

1,929 
ЕУРОСУПЕР 
- 98 ден/лит 3,200  

2,776 
 

2,353 
 

1,929 
Д-Е III                ден/лит 3,200 2,776 2,353 1,929 
Е Л   - ЕКСТ-
РА ЛЕСНО ден/лит 3,200 2,776 2,353 1,929 
МАЗУТ М - 1 ден/кг 0,400 0,400 0,400 0,400 
МАЗУТ М - 2 ден/кг 0,400 0,400 0,400 0,400 

 
Член 6 

Оваа одлука влегува во сила со денот  на објавува-
њето во “Службен весник на Република Македонија”, а 
ќе се применува од 00,01 часот на 02.10.2007 година. 

 
         Бр. 02-1492/1           Претседател, 
1 октомври 2007 година              Славе Ивановски, с.р. 

       Скопје 
_______________________________________________ 

 
ДИРЕКЦИЈА ЗА ТЕХНОЛОШКИ 
ИНДУСТРИСКИ РАЗВОЈНИ ЗОНИ 

204. 
Врз основа на член 34 став 1 од Законот за техноло-

шки индустриски развојни зони (“Службен весник на 
Република Македонија” бр. 14/2007), Дирекцијата за 
технолошки индустриски развојни зони во име на Вла-
дата на Република Македонија како основач на Техно-
лошката индустриска развојна зона “СКОПЈЕ”, на ден 
23.04.2007 година ги донесе следните  

П Р А В И Л А 
ЗА УСЛОВИТЕ ЗА КОРИСТЕЊЕ НА ТЕХНО-
ЛОШКО ИНДУСТРИСКАТА РАЗВОЈНА ЗОНА  

“СКОПЈЕ” - СКОПЈЕ 
 

I. ОПШТИ ОДРЕДБИ 
 

Член 1 
Со овие Правила за условите за користење на Тех-

нолошко индустриската развојна зона Скопје, се одре-
дуваат условите под кои се користи просторот на ТИРЗ 
,,СКОПЈЕ,, - Скопје за вршење дејност од страна на ко-
рисниците како и кои дејности ќе се извршуваат во зо-
ната, внатрешниот ред и мерките за заштита на живот-
ната средина и природата.   

 
Член 2 

Корисниците-закупувачи на простор на зоната се 
должни да работат согласно овие Правила и законодав-
ството на Р.Македонија. 

 
II. УСЛОВИ ЗА КОРИСТЕЊЕ НА ПРОСТОРОТ  

ВО ЗОНАТА 
 

Член 3 
Корисниците на ТИРЗ Скопје, објектите и просто-

рот во зоната ќе го користат согласно одредбите на Ур-
банистичкиот проект за ТИРЗ Скопје и Урбанистички-
от проект (изработен од страна на корисникот) за гра-
дежната парцела согласно Договорот за долготраен за-
куп на градежно земјиште. 

 
1. ОГРАДУВАЊЕ И КОРИСТЕЊЕ ИНФРАСТРУ-

КТУРНИ УСЛУГИ 
 

Член 4 
1. Корисникот во рамките на својот урбанистички 

блок треба за секој поединечен простор да изврши вна-
трешно оградување на просторот на ТИРЗ. Секоја вна-
трешна изградена ограда треба да биде транспарентна, 
добро одржувана со поставување на обезбедување спо-
ред одобрението добиено од основачот.  

2. Пресметка на потрошената вода од страна на ко-
рисниците се врши преку инсталирани водомери, чие 
поставување е обврска и на трошок на корисникот. 

3. Пресметката на потрошената електрична енерги-
ја од страна на корисниците се врши преку струјомери, 
инсталирани од страна на корисникот.  

4. Пресметката на потрошениот гас од страна на ко-
рисниците се врши преку инсталирани мерни инструмен-
ти МРС која корисникот е должен сам да ја инсталира.  

5. Искористената вода, потрошената електрична 
енергија и потрошениот гас, Корисникот треба редовно 
да ја плаќа согласно состојбата на инсталираните мер-
ни инстументи, а по добивање на сметка. 

6. Корисникот на зоната-потрошувач пред да ги ис-
пушти отпадните води во примарната канализациона 
мрежа (колекторите), треба да изврши третман, пречи-
стување на истите во соодветни пречистителни стани-
ци, који корисникот треба да ги изгради. Преку при-
марната канализациона мрежа отпадните води веќе 
пречистени ќе се испуштаат во најблискиот рецепици-
ент согласно Урбанистичкиот Проект. 

 
2. ОДРЖУВАЊЕ НА ИНФРАСТРУКТУРАТА 

 
Член 5 

1 Корисникот на зона е должен да му плаќа на Закупо-
давачот месечен надоместок согласно Тарифникот за на-
доместоци за извршени услуги на корисници донесен од 
страна на основачот, кој претставува составен дел на До-
говорот за вршење дејност склучен помеѓу оснивачот и 
корисникот на зоната согласно член 33 од Законот за 
ТИРЗ и составен дел на Правилата на основачот согласно 
член 34 од Законот за ТИРЗ, на име и по основ на:  

- одржување на јавните површини и инфраструкту-
рата во составот на јавните површини, а во границите 
на зоната; 

- одржување на уличното осветлување на јавните 
површини во зоната; 

- обезбедување на границите на зоната; 
- 24-часовна контрола на главниот влез на зоната и 

обезбедување на услови за работење на Царинските и 
даночните служби; 

- други ненаведени услуги од заеднички интерес за 
нормално функционирање на зоната 

2. Корисникот на зоната месечниот надомест за 
одржување на инфраструктурата треба да ја плаќа со 
почетокот на вршењето на дејноста во зоната, согласно 
Договорот за вршење на дејност. 

 
3. ГРАДЕЖНИ  ПРОЦЕДУРИ 

 
Член 6 

1. Фазна изградба на просторот  
По регулирањето на закупот на просторот, закупува-

чот треба да добие дозвола да ја отпочне изградбата пред 
основното завршување на инфраструктурата на ТИРЗ.  

Закупувачот - корисник ќе го  користи просторот 
според овие правила донесени од основачот, под над-
зор на проект менаџерот одреден од основачот, како и 
според прописите за времен пристап, времено снабду-
вање со електрика, вода сигурност и безбедност. 

Закупувачот- корисник ќе ги изгради сите потребни 
времени влезови во просторот  на локација и на начин 
одобрен од основачот, а по завршувањето на инфра-
структурата во ТИРЗ, ќе ги отстрани споменатите вле-
зови на начин прифатлив и усогласен со Основачот. 

2. Рекогностицирање на земјиштето во просторот.  
За изградба на стабилни и цврсти згради и други 

објекти, приземни или повеќекатни Закупувачот е дол-
жен, за своја сметка, да ангажира специјализирана ин-
женерска фирма за рекогносцирање на земјиштето и 
точно утврдување на условите на земјиштето (вклучи-
телно и тестови). 

3. Закупувачот  - корисник и  изведувачот  на  гра-
дежните  работи на закупувачот се должни да ги чува-
ат, одржуваат и заштитуваат сите локации, земјиштето, 
патиштата, тротоарите, оградите, парапетите, каблите 
и се друго што е изградено во Индустрискиот парк 
(згради, настрешници, мостови и други градби ) при 
изведувањето градежни работи во закупената недвиж-
ност  и веднаш да го поправат расипаното од страна на 
својот изведувач или нив самите. 

4. За  да  се  гарантира доследното извршување на 
обврските од точка 3 по потпишувањето на договорот за 
закуп на просторот, Закупувачот односно неговиот гла-
вен изведувач на градежните работи депонира кај осно-
вачот парични средства или банкарска гаранција за да 
одговори на сите можни оштетувања на инфраструкту-
рата, како и за трошоците за нивно санирање. Во завис-
ност од големината на закупениот простор  во износ:  

 
ЗА НОВА КОНСТРУКЦИЈА              
Големина на парцела   износ :                            
2.500м2 или помалку  300.000,00 денари.    
2.500м2 до 5.000м2       500.000,00 денари.        
5.000м2 до 10.000м2     600.000,00 денари. 
10.000м2 и повеќе        800.000,00 денари. 
  
ЗА РЕКОНСТРУКЦИЈА/ДОГРАДБА 
Големина на парцела износ :  
За сите големини   300.000,00 денари. 
a. Депозитот е во сила се додека основачот на ТИРЗ 

и надлежниот државен орган не издадат одобрение за 
користење на работа на Закупувачот. 

б. Закупувачот и неговиот главен изведувач треба 
да го одржуваат просторот  во добра состојба во текот 
на целиот период на изведување градежни работи сог-
ласно следните правила:  

а. Градежниот отпад, редовно треба да се носи во 
депонии определени од надлежни органи за комунална 
хигиена; 

б. Бојата и другите слични растворливи материјали 
треба да се празнат и сушат пред нивно носење на 
определените депонии;  

 в. Редовниот отпад треба да се става на определени 
места, предходно добро да се собере и сортира за  што 
треба да се направи договор со основачот  и ЈП за ко-
мунална хигиена;   

 г. За оние материјали кои можат  да се рециклира-
ат, како дрво и метални отпадоци Закупувачот и него-
виот главен изведувач треба да ангажираат овластени 
претпријатија за рециклажа регистрирани во Република 
Македонија; 

 д. Сите  транспортни  возила  треба  да  се опреме-
ни со заштитна церада за  време на  превозот за да се 
избегне можното растурање на отпадните материи;    

 ѓ. Закупувачот и неговиот главен изведувач се долж-
ни  сами да ја обезбедат  дозволата  за  користење  на со-
одветните  депонии  од  ЈП  за комунална хигиена пред 
да отпочнат со депонирање на отпадниот материјал;      

e. Закупувачот и неговиот главен изведувач должни   
се да обезбедат правилно складиштење на вкупно по-
требниот градежен материјал во соодветни простории 
од времен карактер, а за останато треба да се коорди-
нираат со Основачот, за да се обезбеди сигурност и 
безбедност во ТИРЗ според посебните Правила за си-
гурност и безбедност на ТИРЗ донесени од основачот;  

ж. За  време на  работните и неработните часови За-
купувачот и неговиот изведувач се должни и одговор-
ни за обезбедување на просторот од сите аспекти. За-
тоа треба да ги превземат сите неопходни превентивни 
мерки за заштита на материјалите, работниците и посе-
тителите од повреда или смрт (бидејќи одговорноста е 
во целост  нивна  а  не на Основачот ) да постават зна-
менца, сигнали, светлосна безбедност (Особено ноќе) и 
други обележја согласно Правилата за безбедност за 
време на градбата во просторите  во ТИРЗ.   

Сите  работници  и посетители мора  да бидат снабде-
ни со безбедносни шлемови и чевли кои ќе ги носат доде-
ка се во близина на зоните на потенцијална опасност и на 
местата каде што се изведуваат градежните работи.   

з. На вработените не е дозволено да живеат во про-
сторот или било каде во ТИРЗ за време на градбата, ту-
ку надвор од ТИРЗ. 

 
4. ТОВАРАЊЕ 

 
Член 7 

1. Сите капацитети за товарење корисник на зона 
треба да ги лоцира во склоп на сопствениот урбани-
стички блок. 

2. Сите места каде се врши товарењето треба да би-
дат во согласност со стандардите за изградба на парки-
ралишта и согласно Урбанистичкиот план 

 
5. ГРАДЕЖНИ  МАТЕРИЈАЛИ 

 
Член 8 

Употребата на градежни матерјали за изградба, до-
изградба, реконструкција или проширување на објекти-
те како и нивно надворешно финиширање да биде сог-
ласно  Законот за градежни производи.  

Надворешната боја на објектите ќе биде контроли-
рана од страна на основачот, а истите треба да се во 
согласност со противпожарните стандарди на Републи-
ка Македонија 



Стр. 112 - Бр. 117 СЛУЖБЕН ВЕСНИК НА РЕПУБЛИКА МАКЕДОНИЈА 1 октомври 2007 
 

III. ДЕЈНОСТИ 
 

1. ДЕЈНОСТИ КОИ  МОЖАТ ДА СЕ ВРШАТ  
ВО ЗОНАТА 

 
Член 9 

1. Во зоната се вршат производствени и услужни 
дејности поврзани со извоз, научно-истражувачки деј-
ности, складирање, банкарски и други финансиски ра-
боти, работи на осигурување и реосигурување на имо-
ти и лица и други работи исклучиво за потребите на ра-
ботењето на зоните. 

Дејностите од став 1 се вршат под следните услови: 
а) Деловниот потфат да е во согласност со физибили-

ти студијата или деловниот план на основачот на зоната; 
б) Потеклото и квалитетот на суровините, полупро-

изводите и готовите производи да можат да се утврдат 
и  контролираат. 

в) Работењето да не ја загрозува јавната безбедност, 
животната средина и здравјето на луѓето во зоната;  

г) Корисникот на зоната да ги осигура основните 
средства и вработените од ризици кои произлегуваат 
од работењето.  

2. Во ТИРЗ Скопје корисникот може да врши и :  
а) Складирање на стоки за свои потреби;  
б)  Промет на стоки на големо за другите корисни-

ци во зоната 
  

2. ДЕЈНОСТИ  КОИ НЕ СМЕАТ ДА СЕ ВРШАТ ВО 
ЗОНАТА 

 
Член 10 

Во Технолошко индустриската развојна зона “Скоп-
је”- Скопје не смее  да се врши активност поврзана со:   

1. Трговија на распаднати, расипани стоки, со исте-
чен рок или инфицирани, отпадни материи кои ја зага-
дуваат  животната средина или кои не се за човечка и 
животинска употреба;  

2. Радиоактивни материјали, освен оние кои се по-
требни за индустриски, медицински и научно-истражу-
вачки цели, одобрени од надлежните органи на Репуб-
лика Македонија;  

3. Дроги, хемиски и биолошки материјали, хемиски 
и биохемиски деривати, со исклучок на оние кои се 
употребуваат во индустриски, преработувачки, меди-
цински и фармацевтски цели, според сертификати из-
дадени од Министерството за здравство;  

4. Оружје, муниција и експлозив, освен стопански 
експлозиви;  

5. Производство и услуги кои потекнуваат од земји 
или фирми кои се предмет на ембарга и блокади нало-
жени од национални и меѓународни органи и власти;  

6. Производство и услуги кои ги загрозуваат јавни-
от морал, јавната безбедност и одбраната;  

7. Производство и услуги кои не се во согласност со 
законите на Република Македонија и  на меѓународни-
те договори ратификувани во Република Македонија 
кои се однесуваат на заштитата на интелектуалната  и  
индустриска сопственост и  

8. Производство и услуги кои произлегуваат од злоу-
потреба на одобренија, решенија, пресуди, дозволи, ли-
ценци, права и концесии издадени од надлежен орган.  

 
IV. ВНАТРЕШЕН РЕД ВО ТЕХНОЛОШКО ИНДУСТ-

РИСКАТА РАЗВОЈНА ЗОНА 
 

Член 11 
1. Влегувањето и излегувањето на вработените и 

други лица на подрачјето наТехнолошко индустриска-
та развојна зона е дозволено само со пропусница.  

2. Заради обезбедување контрола при влегувањето, 
движењето и излегувањето на подрачјето на Техноло-
шко индустриската развојна зона, се издавааат  пропус-
ници кои можат да бидат за:  

- вработените  
- надворешни лица (изведувачи на градежни и дру-

ги работи за основачот  или  корисниците на Техноло-
шко индустриската развојна зона);  

- деловни партнери односно гости кои доаѓаат во 
посета во Технолошко индустриската развојна зона;  

- моторни возила кои влегуваат во подрачјето на 
Технолошко индустриската развојна зона;  

3. Сите видови на пропусници ги издава Службата 
за обезбедување на Технолошко индустриската развој-
на зона во координација со царинскиот орган.  

4. Товарните возила кои  влегуваат односно излегу-
ваат за истовар или утовар на подрачјето на Технолошко 
индустриската развојна зона го користат влезот односно 
излезот утврден во согласност со царинскиот орган. 

5. За се што со овие Правила не е предвидено во де-
лот на внатрешниот ред во Технолошко индустриската 
развојна зона ќе се применуваат одредбите од Правил-
никот за поблиските критериуми и начинот на уредува-
ње на технолошко индустриските развојни зони и Пра-
вилникот за  задолжителните податоци кои треба да ги 
содржи записот од задолжителната евиденција и про-
пишаниот образец од записот на задолжителната еви-
денција во технолошко индустриска развојна зона. 

 
V. ЗАШТИТА  НА  ЖИВОТНАТА СРЕДИНА   

И  ПРИРОДАТА 
  

Член 12 
1. Постапката за заштита од комунални и индустри-

ски опасни и штетни  материи во производството, упо-
требата, транспортот, прометот, складирањето, отстра-
нувањето, неутрализирањето и депонирањето, се врши 
на начин и под услови да не се доведе  во опасност жи-
вотот и здравјето на луѓето и опстанокот на животин-
скиот и расти-телниот свет, да  не се загади животната  
средина и природата  како во процесот на функцијата, 
така и при појава на дефекти, во согласност со мерила-
та и условите утврдени со закон и меѓународните  кон-
венции и договори кои Република Македонија ги рати-
фикувала или им пристапила. 

2.  За се што се однесува со заштитата на животната 
средина и природата, а што не е предвидено со овие 
Правила ќе се применуваат одредбите од  прописите од 
областа на заштита за животната средина.  

 
VI. ТАРИФНИК 

 
Член 13 

Корисниците-закупувачи на простор во зоната пла-
ќаат надомест за извршени услуги од основачот соглас-
но Тарифникот на основачот за надоместоци за извр-
шени услуги на корисници, кој е даден во прилог и е 
составен дел на овие правила. 

 
VII.   ВЛЕГУВАЊЕ ВО СИЛА 

 
Член 14 

Овие правила за условите за користење на Техноло-
шко индустриската развојна зона - Скопје,  се објавува-
ат во „Службен весник на Република Македонија“. 

 
   Бр.УО 48/02           Дирекција за  
23.04.2007 година   технолошки индустриски развојни зони 
         Скопје                Преседател на Управен одбор, 

                                      Сашо Ефтимоски, с.р. 

2. Износот на услугата се наплатува во денарска против вредност по средниот курс на Народна Банка на Ре-

публика Македонија на денот на плаќањето, односно на денот на фактурирањето. 
3. Износот на услугата може да се зголемува еднаш годишно, засметувајки ја официјалната инфлациона 

стапка во Република Македонија, но не повеќе од 15% на годишно ниво, која ке изнесува максимална стапка на 
промена. 

 
       Бр.УО 48/03                                                                                                         Дирекција за  
23 април 2007 година                                                                                                            технолошки индустриски развојни зони 
          Скопје                                       Преседател на Управен одбор,  

                                                       Сашо Ефтимоски, с.р. 

КОМИСИЈА ЗА ЗАШТИТА НА 
КОНКУРЕНЦИЈАТА 

206. 
Врз основа на член 52 од Законот за управните спо-

рови (“Службен весник на Република Македонија” бр. 
62/06), и член 51 од Законот за заштита на конкуренци-
јата  (“Службен весник на РМ” бр. 04/05, 70/06 и 
22/07), како и врз основа на член 205 од Законот за оп-
шта управна постапка (“Службен весник на РМ” бр. 
38/05), постапувајќи по пресудата на Врховниот Суд на 
Република Македонија У.бр.1385/2004, Комисијата за 
заштита на конкуренцијата на седницата одржана на 
ден 07.09.2007 година, го донесе следното 

 
Р Е Ш Е Н И Е 

 
1. Се утврдува дека Македонски Телекомуникации 

АД-Скопје, како единствен јавен телекомуникациски опе-
ратор во градењето, поседувањето и работењето со фикс-
ни јавни телекомуникациски мрежи во Република Маке-
донија, ја злоупотребил доминантната позиција на паза-
рот, почнувајќи од декември 2003 година, на начин што 
на “Македонија Он-лине ДОО Скопје” и “Он-нет ДОО 
Скопје”, како даватели на јавна телекомуникациска услу-
га за пренос на податоци и покрај нивно барање, одбил да 
им овозможи користење на Асиметрична дигитална 
претплатинчка линија - АДСЛ за интернет пристап кон 
крајните корисници, како што му овозможувал на МТ-
нет, деловна единица во состав на Македонски Телекому-
никации АД-Скопје, со што без за тоа да постојат сериоз-
ни причини што би го оправдале таквото однесување им 
нанесол штета на конкурентските можности на Македо-
нија Он-лине ДОО Скопје и Он-нет, што е спротивно на 
одредбата на член 25, став (8), точка 1) од Законот против 
ограничувањата на конкуренцијата. 

2. Се утврдува дека Македонски Телекомуникации 
АД-Скопје, како единствен јавен телекомуникациски 
оператор во Република Македонија, постапил спротив-
но на член 33, став (2) од Законот против ограничува-
њата на конкуренцијата на начин што одбивал да им 
овозможи на давателите на јавна телекомуникациска 
услуга за пренос на податоци, “Македонија Он-лине 
ДОО Скопје” и “Он-нет ДОО Скопје” за соодветен на-
домест тарифирање во месечната сметка на крајните 
корисници на реализираниот интернет сообраќај со 
вклучен телефонски сообраќај преку карактеристични-
от негеографски број 055, иако тоа го правел за негова-
та деловна единица МТ-нет, со кои дејствија директно 
“Македонија Он-лине ДОО Скопје” и “Он-нет ДОО 
Скопје” ги третирал на нерамноправен начин и покрај 
тоа што непостоеле никакви сериозни причини, факти 
и околности што би го оправдале таквиот различен 
третман кој АД МТ го имал во однос на МТ-нет. 

 
            Бр.07-210/6   
7 септември 2007 година                 Претседател, 

         Скопје                       Чедомир Краљевски, с.р. 
___________ 

207. 
Врз основа на член 15 и член 26 од Законот за за-

штита на конкуренцијата (“Службен весник на Репуб-
лика Македонија” бр. 04/05, 70/06 и 22/07) и член 205 
од Законот за општата управна постапка (“Службен 
весник на Република Македонија” бр. 38/05), а поста-
пувајќи по барањето за поведување на постапка подне-
сено од УЛТРАНЕТ УНЕТ ДООЕЛ Скопје против А.Д. 
Македонски Телекомуникации Скопје заради злоупо-
треба на доминантната позиција на пазарот на изнајме-
ни дигитални линии, Комисијата за заштита на конку-
ренцијата на седницата одржана на ден 07.09.2007 го-
дина, го донесе следното 

Р Е Ш Е Н И Е 
 
1. Се утврдува дека А.Д. Македонски Телекомуни-

кации Скопје има доминантна позиција на пазарот на 
изнајмени дигитални линии во Република Македонија, 
согласно член 13 став (1), точка 2) и член 13 став (3) од 
Законот за заштита на конкуренцијата. 

2. Се утврдува дека А.Д. Македонски Телекомуни-
кации Скопје сторило злоупотреба на својата доми-
нантна позиција на пазарот на изнајмени линии, што 
согласно член 14 став (2) точка 1) од Законот за зашти-
та на конкуренцијата е забрането, на начин што:  

- користејќи ја својата доминантна позиција на па-
зарот за изнајмени дигитални линии и определувајќи 
високи цени за изнајмување на дигитална линија со бр-
зина од 64 kbit/s, а во услови кога изнајмените дигитал-
ни линии се основен предуслов за овозможување кон-
курентски натпревар помеѓу АД Македонски Телеко-
муникации Скопје и Интернет сервис провајдерите на 
соседниот пазар за обезбедување на интернет пристап 
преку изнајмена дигитална линија, АД Македонски Те-
лекомуникации создава фактичка пречка за развој на 
конкуренцијата на пазарот за обезбедување на интер-
нет пристап преку изнајмена дигитална линија, и исто-
времено влијаат на создавањето/зајакнувањето на сво-
јата доминантна позиција и на тој пазар и  

- АД Македонски Телекомуникации сите корисни-
ци на услугата “изнајмена дигитална линија” ги трети-
ра исто, односно не прави никаква разлика помеѓу 
“обичните” крајни корисници кои ги изнајмуваат диги-
талните линии за свои потреби и Интернет сервис про-
вајдерите кои овие линии не ги изнајмуваат како крај-
ни корисници, туку заради понатамошно обезбедување 
на интернет пристап преку изнајмена дигитална линија 
за свои крајни корисници. На овој начин АД Македон-
ски Телекомуникации ги става своите непосредни кон-
куренти во понеповолна конкурентска позиција и си 
создава директна предност во конкурентската борба на 
пазарот за обезбедување на интернет пристап преку из-
најмени дигитални линии до крајните корисници. 

3. Му се наложува на А.Д. Македонски Телекому-
никации Скопје во рок од 60 дена од денот на конечно-
ста на ова решение: 

- да изготви посебна големопродажна понуда за из-
најмени дигитални линии за сите брзини на пренос на 
податоци,   

- своите малопородажни и големопродажни цени за 
услугата “изнајмена дигитална линија” за сите брзини 
на пренос на податоци јавно да ги објави на својата 
веб-страница, при што малопродажните цени мора да 
бидат повисоки од големопродажните цени на оваа ус-
луга, 

-разликата помеѓу малопродажните и големопро-
дажните цени за услугата “изнајмена дигитална лини-
ја” треба да биде најмалку 30% од износот на големо-
продажните цени и 

-да изготви посебни ценовници (како со малопро-
дажни, така и со големопродажни цени) за услугата 
“директен интернет пристап преку изнајмена дигитал-
на линија” за сите брзини на пренос на податоци и 
истите јавно да ги објави на својата веб-страница.  

4. Непостапувањето по точка 3 од ова решение, 
претставува прекршок согласно член 47 од Законот за 
заштита на конкуренцијата. 

 
    Бр. 03-2/30 

7 септември 2007 година           Претседател, 
       Скопје                 Чедомир Краљевски,с.р. 



1 октомври 2007 СЛУЖБЕН ВЕСНИК НА РЕПУБЛИКА МАКЕДОНИЈА Бр. 117 - Стр. 115 

208. 
Врз основа на член 15 и член 26 од Законот за за-

штита на конкуренцијата (“Службен весник на Репуб-
лика Македонија” бр. 04/05, 70/06 и 22/07) и член 205 
од Законот за општата управна постапка (“Службен 
весник на Република Македонија” бр. 38/05), а поста-
пувајќи по службена должност за утврдување на посе-
дување и злоупотреба на доминантната позиција на па-
зарот од страна Космофон Услуги на мобилна телефо-
нија АД Скопје, Комисијата за заштита на конкуренци-
јата на седницата одржана на ден 07.09.2007 година, го 
донесе следното 

 
Р Е Ш Е Н И Е 

 
1. Се утврдува дека Космофон Услуги на мобилна 

телефонија АД Скопје има доминантна позиција на па-
зарот на завршување на повик во јавната мобилна ко-
муникациска мрежа во сопственост на Космофон Услу-
ги на мобилна телефонија АД Скопје, согласно член 13 
став (1), точка 1) и член 13 став (3) од Законот за за-
штита на конкуренцијата.  

2. Се утврдува дека Космофон Услуги на мобилна 
телефонија АД Скопје сторил злоупотреба на својата 
доминантна позиција на пазарот на завршување на по-
вик во јавната мобилна комуникациска мрежа во сопс-
твеност на Космофон Услуги на мобилна телефонија 
АД Скопје, што, согласно член 14 став (2), точка 1) од 
Законот за заштита на конкуренцијата е забрането, на 
начин што тарифирањето за повикувач кон претплат-
ник на Космофон Услуги на мобилна телефонија АД 
Скопје кој ја има активирано услугата “говорна пошта” 
започнува од моментот на воспоставувањето на повик, 
односно од моментот на активирање на говорниот 
автомат за оставање пораки, при што говорната порака 
за најава е дел од сервисот и е предмет на интервалот 
кој се тарифира. При тоа, повикот кон говорната пошта 
се наплатува како повик кон Космофон Услуги на мо-
билна телефонија АД Скопје, а тарифирањето се врши 
според интервалите кои важат за тарифниот модел кој 
го користи повикувачот. 

3. Му се забранува на  Космофон Услуги на мобил-
на телефонија АД Скопје да го врши тарифирањето на 
повикувач кон претплатник на Космофон Услуги на 
мобилна телефонија АД Скопје кој ја има активирано 
услугата “говорна пошта” на начин што истото започ-
нува од моментот на воспоставувањето на повик, од-
носно од моментот на активирање на говорниот авто-
мат за оставање пораки, а говорната порака за најава е 
дел од сервисот и е предмет на интервалот кој се тари-
фира. 

4. Му се наложува на Космофон Услуги на мобилна 
телефонија АД Скопје, во рок од 90 дена од денот на 
конечноста на ова решение, да воведе нов начин на та-
рифирање на повикувач кон претплатник на Космофон 
Услуги на мобилна телефонија АД Скопје кој ја има 
активирано услугата говорна пошта” со кој на повику-
вачот ќе му се даде можност да избере дали сака да ја 
користи услугата “говорна пошта”, т.е да остави говор-
на порака која ќе му биде тарифирана како воспоставен 
повик кон мрежата на Космофон или да не ја користи 
оваа услуга и да не биде воопшто тарифиран. 

5. Непостапувањето по точките 3 и 4 од ова реше-
ние, претставува прекршок согласно член 47 од Зако-
нот за заштита на конкуренцијата. 

 
          Бр. 07-82/7 
7 септември 2007 година                Претседател, 
             Скопје                Чедомир Краљевски, с.р.  

209. 
Врз основа на член 15 и член 26 од Законот за за-

штита на конкуренцијата (“Службен весник на Репуб-
лика Македонија” бр. 04/05, 70/06 и 22/07) и член 205 
од Законот за општата управна постапка (“Службен 
весник на Република Македонија” бр. 38/05), постапу-
вајќи по службена должност за утврдување на поседу-
вање и злоупотреба на доминантната позиција на паза-
рот од страна на АД Електростопанство на Македонија 
Скопје, Комисијата за заштита на конкуренцијата на 
седницата одржана на ден 07.09.2007 година, го донесе 
следното 

 
 

Р Е Ш Е Н И Е 
 
1. Се утврдува дека АД Електростопанство на Ма-

кедонија Скопје има доминантна позиција на пазарот 
за снабдување со електрична енергија на тарифни по-
трошувачи на мало и истата ја злоупотребува на начин 
што на тарифните потрошувачи на мало за месечната 
сметка за потрошена електрична енергија им пресмету-
ва и наплатува манипулативен трошок во фиксен износ 
од 6 денари, што согласно член 14 став (2) точка 1) од 
Законот за заштита на конкуренцијата е забрането. 

2. Се забранува АД Електростопанство на Македо-
нија Скопје за месечната сметка за потрошена еле-
ктрична енергија на тарифните потрошувачи на мало 
да им пресметува и наплатува манипулативен трошок, 
по конечноста на ова решение 

3. Непостапувањето по точка 2 од ова решение, 
претставува прекршок согласно член 47 од Законот за 
заштита на конкуренцијата. 

 
         Бр. 07-242/7 
7 септември 2007 година                 Претседател         

        Скопје                        Чедомир Краљевски, с.р.  
___________ 

210. 
Врз основа на член 15 и член 26 од Законот за за-

штита на конкуренцијата (“Службен Весник на Репуб-
лика Македонија” бр. 04/05, 70/06 и 22/07) и член 205 
од Законот за општата управна постапка (“Службен 
Весник на Република Македонија” бр. 38/05), постапу-
вајќи по службена должност за утврдување на поседу-
вање и злоупотреба на доминантната позиција на паза-
рот од страна на Т-Мобиле Македонија, Комисијата за 
заштита на конкуренцијата на седницата одржана на 
ден 07.09.2007 година, го донесе следното 

 
Р Е Ш Е Н И Е 

 
1. Се утврдува дека Т-Мобиле Македонија има до-

минантна позиција на пазарот на завршување на повик 
во јавната мобилна комуникациска мрежа во сопстве-
ност на Т-Мобиле, согласно член 13 став (1), точка 1) и 
член 13 став (3) од Законот за заштита на конкуренци-
јата.  

2. Се утврдува дека Т-Мобиле Македонија сторил 
злоупотреба на својата доминантна позиција на пазарот 
на завршување на повик во јавната мобилна комуника-
циска мрежа во сопственост на Т-Мобиле, што, соглас-
но член 14 став (2), точка 1) од Законот за заштита на 
конкуренцијата е забрането, на начин што тарифирање-
то за повикувач кон претплатник на Т-Мобиле кој ја 
има активирано услугата “говорно сандаче” започнува 
од моментот на отварањето на говорното сандаче, при 
што говорната порака за најава е дел од сервисот и е 
предмет на интервалот кој се тарифира.  

3. Му се забранува на  Т-Мобиле Македонија да го 
врши тарифирањето на повикувач кон претплатник на 
Т-Мобиле кој ја има активирано услугата “говорно сан-
даче” на начин што истото започнува од моментот на 
отварањето на говорното сандаче, а говорната порака 
за најава е дел од сервисот и е предмет на интервалот 
кој се тарифира. 

4. Му се наложува на Т-Мобиле Македонија, во рок 
од 90 дена од денот на конечноста на ова решение, да 
воведе нов начин на тарифирање на повикувач кон 
претплатник на Т-Мобиле кој ја има активирано услу-
гата “говорно сандаче” со кој на повикувачот ќе му се 
даде можност да избере дали сака да ја користи услуга-
та “говорно сандаче”, т.е да остави говорна порака која 
ќе му биде тарифирана како воспоставен повик кон 
мрежата на Т-Мобиле или да не ја користи оваа услуга 
и да не биде воопшто тарифиран. 

5. Непостапувањето по точките 3 и 4 од ова реше-
ние, претставува прекршок согласно член 47 од Зако-
нот за заштита на конкуренцијата. 

 
          Бр. 07-8/13 
7 септември 2007 година                 Претседател, 

       Скопје                         Чедомир Краљевски, с.р. 
___________ 

211. 
Врз основа на член 6, став (2), член 27-а, член 46 и 

член 47, став (1) точка 4) од Законот за заштита на кон-
куренцијата („Службен весник на Република Македо-
нија” бр. 04/05; 70/06 и 22/07), како и врз основа на 
член 64 од Законот за прекршоците („Службен весник 
на Република Македонија” бр. 62/06), Комисијата за за-
штита на конкуренцијата, преку Комисијата за прекр-
шочни работи во состав Розана Ванковска, Димитар 
Димитровски и Валентина Николова, постапувајќи 
против Трговското друштво за внатрешен и надворе-
шен промет ЗЕГИН ДОО Скопје, со седиште на ул. На-
роден Фронт бр. 5/3-1, 1000 Скопје и одговорното лице 
Б.М., заради сторен прекршок - недоставување на изве-
стување за концентрација кога се исполнети условите 
во смисла на членот 16 став (1) од Законот за заштита 
на конкуренцијата, го донесе следното 

 
Р Е Ш Е Н И Е 

 
1.  Се утврдува дека Трговското друштво за внатре-

шен и надворешен промет ЗЕГИН ДОО Скопје сторил 
прекршок согласно член 47 став (1) точка 4) од Законот 
за заштита на конкуренцијата на начин што учествувал 
во концентрација за чие настанување, согласно член 16 
став (1) од Законот, имал обврска да ја извести Коми-
сијата за заштита на конкуренцијата. 

2. На правното лице Трговско друштво за внатре-
шен и надворешен промет ЗЕГИН ДОО Скопје со седи-
ште на ул. Народен Фронт бр. 5/3-1, 1000 Скопје, му се 
изрекува прекршочна санкција во вид на глоба во из-
нос од 1.774.136,оо денари што претставува XXX од 
вредноста на вкупниот годишен приход на претприја-
тието, остварен во деловната 2005 година. 

 
 
 
 
 
 
 
 
 
 
 

3. Глобата од точка 2) да се плати во рок од 30 дена 
од денот на доставувањето на ова решение на следната 
уплатна сметка: 84018205187 други парични казни со 
приходна шифра 722129 и програма 00. Неплатената 
глоба или ненавремено платената глоба, ќе се наплати 
по присилен пат. 

 
        Бр. 09-195/18 
7 септември 2007 година                 Претседател, 

       Скопје                         Чедомир Краљевски, с.р. 
___________ 

212. 
Врз основа на член 6, став (2), член 27-а, член 46 и 

член 47, став (1) точка 4) од Законот за заштита на кон-
куренцијата („Службен весник на Република Македо-
нија” бр. 04/05; 70/06 и 22/07), како и врз основа на 
член 64 од Законот за прекршоците („Службен весник 
на Република Македонија” бр. 62/06), Комисијата за за-
штита на конкуренцијата, преку Комисијата за прекр-
шочни работи во состав Розана Ванковска, Димитар 
Димитровски и Валентина Николова, постапувајќи 
против Toп Инвестмент Груп Б.В., со седиште на ул. 
Лаан Копес в Каттенбург бр.52, 2585 ГБ Гравенхаге, 
Холандија и одговорното лице С.Ј., заради сторен пре-
кршок - недоставување на известување за концентра-
ција кога се исполнети условите во смисла на членот 
16 став (1) од Законот за заштита на конкуренцијата, на 
седницата одржана на ден 07.09.2007 година, го донесе 
следното 

 
Р Е Ш Е Н И Е 

 
 
1.  Се утврдува дека Toп Инвестмент Груп Б.В. сто-

рил прекршок согласно член 47 став (1) точка 4) од За-
конот за заштита на конкуренцијата на начин што учес-
твувал во концентрација за чие настанување, согласно 
член 16 став (1) од Законот, имал обврска да ја извести 
Комисијата за заштита на конкуренцијата. 

2. На правното лице Toп Инвестмент Груп Б.В. со 
седиште на ул. Лаан Копес в Каттенбург бр.52, 2585 ГБ 
Гравенхаге, Холандија, му се изрекува прекршочна 
санкција во вид на глоба во износ од 1.191,оо денари, 
што претставува XXX од вредноста на вкупниот годи-
шен приход на претпријатието, остварен во деловната 
2005 година. 

3. Глобата од точка 2) да се плати во рок од 30 дена 
од денот на доставувањето на ова решение на следната 
уплатна сметка: 84018205187 други парични казни со 
приходна шифра 722129 и програма 00. Неплатената 
глоба или ненавремено платената глоба, ќе се наплати 
по присилен пат. 

 
       Бр. 09-195/17 
7 септември 2007 година                  Претседател, 

      Скопје                           Чедомир Краљевски,с.р. 
           
 
 
 
 
 
 

 
 
 
 
 
 
 

www.slvesnik.com.mk 
contact@slvesnik.com.mk 

Издавач: ЈП СЛУЖБЕН ВЕСНИК НА РЕПУБЛИКА МАКЕДОНИЈА, ц.о.-Скопје 
бул. "Партизански одреди" бр. 29. Поштенски  фах 51. 
Директор и одговорен уредник - Тони Трајанов. 
Телефони: +389-2-3298-860, 3290-471, 3290-449.   
Телефакс: +389-2-3112-267.    
Претплатата за 2007 година изнесува 9.200,00 денари. 
„Службен весник на Република Македонија“ излегува по потреба.  
Рок за рекламации 15 дена. 
Жиро-сметка: 300000000188798.   
Депонент на  Комерцијална банка, АД - Скопје.  
Печат: ГРАФИЧКИ ЦЕНТАР ДООЕЛ, Скопје. 

 


